
Inatsisartut Suleriaasianni § 37 naapertorlugu Naalakkersuisunut apeqqutit imaattut  matumuuna 
saqqummiuppakka: 
 
 

1. Naalakkersuisut § 37 naapertorlugug apeqqutinnut akissutiminni (212/2013) 
oqaatigaat Naalakkersuisut 2011-mi 48.000 literimik imermik avammut Nanoq Beerip 
tunisassiornissaa akuerimagaat. Akissut imatut paasineqassanerluni, Nanoq Beer 
2012-mi 2013-milu avammut tunisassiornissaminut akuersissummik 
peqarsimanngitsoq?  

2. Naalakkersuisut akissutaanni saqqummerpoq, akuersissut tunniunneqarsimasoq 
piumasaralugu Royaltymik akiliisoqartassasoq, tamannali piumasaqaat Nanoq Beerip 
malissimanngikkaa. Nilammik imermillu avammut tunisassiornissaq siunertaralugu 
atuineq pillugu Inatsisartut inatsisaanni  § 29 imm. 2 –mi allassimavoq, akuersissumik 
pereerluni royaltymik akiliinngitsoortoq pillaammik akiligassinneqarsinnaasoq. 
Naalakkersuisut royaltymik akiliisimannginneq politiinut suliakkiissutigisimanerlugu?  

3. Nilammik imermillu avammut tunisassiornissaq siunertaralugu atuineq pillugu 
Inatsisartut inatsisaanni  § 17-mi allassimavoq Naalakkersuisut akuersissummik 
peqartut nakkutigisussaagaat, inatsisartullu inatsisaat naapertorlugu 
peqqusisinnaasut inatsisartut inatsisaani piumasaqaatit malinneqarnissaat pillugu. 
Nanoq Beerip royaltymik akiliisussaatitaanermut piumasaqaatinik unioqqutitsimmata 
Naalakkersuisut piumasaqarsimanerlutik akiliisoqassasoq aamma Naalakkersuisut 
naliliinerlutik, Naalakkersuisut Nanoq Beerip nakkutilliisimanerat naammaginartoq?  

 
 (Inatsisartunut ilaasortaq Andreas Uldum, Demokraterne) 
 
 
Tunngavilersuut: 
Tupinnakuluppoq ingerlatseqatigiiffik kalaallit nunaata ernganik avammut tunisassiornissamut 
akuersissummik peqartoq royaltymik akiliinissamut piumasaqaatinik unioqqutitsisimappat 
Namminersorlutik Oqartussat susimanngisaannik. 
 
Innuttaasut soqutigaat Nanoq Beerimut, Greenland Venture aqqutigalugu ilaatigut 
Namminersorlutik Oqartussanit pigineqartumi pisut paaseqqissaarnissaat aamma siulersuisuni 
siulittaasoq ingerlatseqatigiiffimmilu pisortaq politikeriummata nuimasut Namminersorlutik 
Oqartussanit sallaannerusumik pineqarsimanersut aamma paaserusunneqarpoq. 
 
Apeqqutit akeqquneqarput allakkap tiguneraniit ullut suliffiit naliginnaat qulit iluanni. 

 


